
Mokoiguea kuaxia Pedro ombopara

) va'ekue
Mokoiguea kuaxia Pedro ombopara
va'ekue

Kova'e kuaxia py apédstolo Pedro ojapo Jesus Cristo
remimbo'e kuery onheangu agua. Mba'eta Jesus Cristo
pegua igreja mbyte py ikuai nhombotavya rupi nhombo'e
va'e. Mba'eta yma heta va'e kuery mbyte rupi profeta
ramigua rive ikuaiague rami avi “peé kuery mbyte voi
ikuai 'rd porombo'ea anheté rupigua e'y. Ha'e va'e kuery
ma nhemi rupi 'rd omombe'u apu nhomombaara. Senhor
ljoguaare Ipo'akapa va'e rovai eteve voi 'rd ijayvu. Ha'e
ramia py o'dry ae ombou uka imomba vyvoiard” (2.1b).

ljayvu avi Jesus Cristo re jajeroviaa rupi nhai atave
agud, ha'e Jesus ou ju jave guard nhard jaikovy agua.
Mba'eta “Senhor dra ma imonda va'e rami 'rd ou xapy'a.
Ha'e va'e jave py yapu ratd reve yva okanhymba 'r3,
ha'e mba'emo jaexa va'e okai vy ivaipa 'rd. Ko yvy
ha'e mba'emo ojapo pyre ha'e javi 'rd okaipa. Ha'e
nunga ha'e javi ha'e rami ete okanhymba agua rami opyta
ramo peé kuery pendeky'a e'ya rupi pota ke pendekuai
Nhanderuete pe ete” (3.10-11).

Oxarura reve ijayvu vy omboypyague
1 Xee Simdo Pedro ma Jesus Cristo rembiguai ha'e
apéstolo-rd xemoi va'ekue. Axarura pévy, mba'eta peé
kuery voi peupity pejerovia agud, Nhanderuete ha'e
Nhandereraa jepea Jesus Cristo guigua teko pord rupi
ome'€ va'ekue. Ha'e va'e ma ovare ete va'e.

2 Tove opa mba'e py tapendu penemboaxya ha'e mby'a
pord, Nhanderuete ha'e nhande-Senhor Jesus Cristo
peikuaa poravea rupi.

Cristo guigua jaexa uka agud re ijayvua

3 Mba'eta Nhanderuete ma guexakda ha'e gueko poraa
jaupity agud nhanerenoi ma vy opo'akaa rupi ome'é avi
nhanemoingo poraara ha'e ixupe nhanemoingoara regua
ha'e javi. Nhanerenoiare jaikuaa pordvea rupi jajopypa
'ra.
4Ha'e rami vy mba'emo ovare ha'e ipora ete va'e nhan-
devy ome'é agua re ijayvu, kova'e yvy re to'o oipota va'e
nhanemongy'aard oi va'e gui jaa jepe agud, nhandere voi
Nhanderuete py'a re oi va'e of avi agua.
5Ha'e nunga rupi ae penhea'a pejeroviaa re pemoiri agua
pendereko pora agud, ha'e pendereko poraa re pemoirii
pene'arandua rupi pendekuai agud,
¢ ha'e pene'arandua re pemoirii pejejoko agud, ha'e peje-
jokoa re pemoirii pei atd agud, ha'e pef atda re pemoirii
Nhanderuete pe ete peiko agua,
7ha'e ixupe peikoa re pemoirii irmao kuery pexaxe agua,
ha'e irmao kuery pexaxea re pemoirdi mborayvu re pen-
dekuai agua.
8 Mba'eta pendere ha'e nunga oi, ha'e oive ovy ri ramo
nhande-Senhor Jesus Cristo peikuaa pordvea rupi pexa
uka 'rd penekyre'y ha'e ipori va'e anho.”
9Ha'e ra amongue re ha'e nunga noi ri ramo ara revegua
e'y, ha'e'i py of va'e anho'i oexa va'e rami teri oiko,
mba'eta hexarai ma ojejavyague gui oiky'a'oague re.
10 Ha'e nunga rupi irmdo kuery, penhea'dve tema
penerenoiague ha'e pendeporavoague pexa ukaa rupi.
Ha'e rami vy 'rd nei peteive henda py voi ndapejeity ukai.

* s
1:8 Filipenses 2.12,13

11 Ha'e rami rd nhande-Senhor Nhandereraa jepea Jesus
Cristo po'akaa imari e'y va'e peupity rd penemovaé pora
'ra.
Apdstolo Pedro nhanemoma'endu'aa rupi ijayvuague

12Ha'e nunga rupi pendere anheté va'e oi va'e peikuaa
pord, ha'e nunga re pei atd guive tei ha'e nunga re
romoma'endu'a agud rami riae aiko.
13 Mba'eta kova'e 00'i re aikove teria ja ha'e nunga re
romoma'endu'aa rupi xeayvu vy romokyre'jvexe.T
14 Mba'eta xee aikuaa ra kova'e 00'i areko va'e are'y'i re
aeja 'rd, nhande-Senhor Jesus Cristo oikuaa ukaague rami
Vy.
15Ha'e nunga rupi xee anhea'ave 'rd aa marire ha'e nunga
ha'e javi re penema'endu'a agua rami.

Nhanderuete ayvu anheté etea re ijayvua

16 Mba'eta ore ma avakue akd gui rive'y pévy ro-
mombe'u va'ekue nhande-Senhor Jesus Cristo po'akaa,
ha'e ou jevy agud regua guive. Ha'e rami 'rdgue py
ipo'akaa ma ore ae rexa py roexa va'ekue.
17Mba'eta Nguuete gui ae ou raka'e omboetepaa agud ha'e
hexakda. Mba'eta ixupe Hexakdmba va'e oayvu ombou vy
“Kova'e ma Xera'y ayvu va'e, arovy'a va'e”, he'i va'ekue.
18 Ha'e va'e ayvu yva gui onhendu ra ore voi roendu
karamboae yvyty iky'a e'§ va'e ary hexeve orekuaia py.*

19 Ha'e rami rire jaikuaa pordve profeta kuery ayvu
anheté va'e memea, ha'e nhandejee nhamoi atdve 'ra
guive, mba'eta pytiia py tataendy rami nhanemoexaka 'ra
ko'émba peve, nhandepy'a re jaxy-tata ko'é mbija ojekuaa
peve.

1:13 “00'i” he'ia ma guete'i re ae ijayvu vy (2 Corintios 5.1-4). 1:18
Marcos 9.1-8

20 Po ramigua jypy'i jaikuaa: Ipara iky'a e'y va'e re ayvu
ikuai va'e ma avakue aka gui rive'y ou,

21 mba'eta peteive ayvu ndojekuaai raka'e profeta kuery
ae oipotaa gui. Ha'e rami 'rdgue py Nhanderuete gui
ae avakue [iky'a e'y va'e] ijayvu raka'e, Nhe'é Ky'a E'y
omo'arandu heravy ra.*

2

_ Porombo'ea kuery anheté rupigua e'§ opaga 'rda re
jjayvua

1 Heta va'e kuery mbyte rupi ikuai avi raka'e profeta
ramigua rive. Peé kuery mbyte voi ikuai 'rd porombo'ea
anheté rupigua e'y. Ha'e va'e kuery ma nhemi rupi
'rd omombe'u apu nhomombaard. Senhor Iljoguaare
Ipo'akapa va'e rovai eteve voi 'rd ijayvu. Ha'e ramia py
0'ary ae ombou uka imomba vyvoiar3.”
2 Heta 'ra ikuai avi ha'e kuery opa mara rei ikuaia rupi.
Ha'e ramo ha'e kuery kduxa ijayvu vaia 'ra tape anheté

!
va'e re.
3 Ha'e kuery ma perata re nda'eveive vy pendekore 'ra

ijjapua py. Ha'e rami tei ha'e kuery mbopagaara yma guive
omoi mbyre ndarei 'rd. Imombaara ma ndokei ae.

4 Mba'eta anjo kuery eteve voi ojejavy ramo Nhan-
deruete nomboaxyi raka'e. Ha'e rami 'rague py yvy guy
py nhui oi va'e py omombo, yvykua pytii reia py omboty
ombopaga agua dra pyguara.
5> Ymagua kuery voi nomboaxyi vy Noé teko pora
mombe'ua va'e anho ogueraa jepe raka'e, ha'e hexeve sete
ju. Ha'e rd ko yvy regua heko vai va'e kuery ary ma yy
ombou.

* k
1:21 2 Timéteo 3.16,17 2:1 1Timdteo 4.1,2; Judas 3-23

®Ha'e gui Sodoma ha'e Gomorra tetd ma tanhimbu rive
omombyta. Ombovaipa ete raka'e, raka'eve rd heko vai
va'e ikuai va'erd oikuaa vy onheangu agua.
7 L6 anho ogueraa jepe. Ha'e va'e heko pord va'e ma
nhonhe'é rendu e'y va'e kuery opa mara rei ikuaia oexa
vy nda'evei etea oendu raka'e.
8(Mba'eta ha'e kuery opa mara rei ikuaia mbyte heko pora
va'e oiko vy ko'é nhavd oexa ha'e oendu vy opy'a heko
pord va'e py ojexavai.)

9Ha'e nunga rupi Senhor ogueraa jepe kuaa heko pora
va'e ikuai axya gui, ha'e ra heko vai va'e kuery ma ikuai
axy agud py omboty 'rd oikuaa pota agud dra pyguara.
10 Ombopagave 'ra to'o oipotaa rami opa mara rei ikuai
va'ekue, huvixa kuery onhe'é rendua rupi e'y guive. Ha'e
kuery ma nhombojaru ha'e onhemboyvate rei va'e vy nei
ipo'akakueve re ijayvu agua voi ndokyjei.
11Ha'e ra anjo kuery ma imbaraeteve ha'e ipo'akave va'eri
huvixa kuery re nda'ijayvu vai 'rd Senhor renonde.
12 Ha'e rd nhombojaru rei va'e kuery ma mymba inhard
va'e ombo'a ha'e ojuka pyrd rami rive ikuai, mba'eta
ijjayvu vai 'rd oikuaa e'y va'e re voi. Ha'e ramo mymba
opaa rami avi ha'e kuery voi omombaa 'ra.
13 Ha'e kuery ojexavai 'rd nhombojexavaiague py ae. Ha'e
kuery ma ara py tei opa mara rei 'rd ovy'a okuapy to'o
oipotaa rupi. Mba'emo iky'apa ha'e ivaikue rei va'e rami
ikuai. Ha'e kuery ae 'rd onhemongy'a ojekorea py, peé
kuery reve okaru okuapya pyve.
14 Joe oma'é 'rd itavy reixea rupi anho, ndopytu'ui 'rd
guive ojejavya gui. Ombotavy 'rd ikangy va'e, perata re
nda'eveive ha'e ayvu vaipy ra'y ikuai vy.
15 Tape hi'yvi pord va'e gui ojepe'a vy Beor ra'y Balado
oikoague rupi oo vy okanhymba, mba'eta ha'e va'e ma

teko vai rupi mba'emo ojoupa va'era re anho nda'eveive

raka'e.
16 (Ha'e rami avi opaga raka'e ojejavyague re. Profeta oiko

va'eri hymba ovoyi va'ety avakue ayvu py ijayvu ixupe,
o'arandua rupi e'y oiko ta ramo ojokoxe vy.)

17 Ha'e kuery ma ygua ipirupa va'e rami ikuai, yvyxi
yvytu ogueraapa rive va'e rami guive. PytQia rupi guara
rive ikuai.

18 Mba'eta onhemboyvate reia rupi ijayvu, ha'e to'o
oipotaa rami ikuai vy ombotavy 'rd gueko vaiaty gui oo
jepexe va'e.

19 “Escravo ve'y ma peiko”, he'i tei ha'e kuery ae
imongy'apaa pegua escravo ikuai. Mba'eta jajeity uka vy
nhandereityare pegua escravo japyta.

20 Mba'eta amongue ma Senhor Nhandereraa jepea Jesus
Cristo oikuaa, ha'e ko yvy regua nhomongy'apa reia gui
00 jepe tei ha'e nunga pyve ju 'ra ojekore ha'e ojeity uka.
Ha'e rami rire jypy guare gui nda'eveive 'rd opaa py.
21Ha'e kuery pe ha'eveve 'rdgue teko pora katygua tape
ndoikuaai ma voi va'e rire. Mba'eta oikuaa tei ojapo uka
pyre iky'a e'y va'e gui ojepe'a vy ha'ekue py ju ojevy.
22Ha'e kuery re oiko ayvu “Jagua ojevy 'rd ha'e ae ombo-
jevyague py, ha'e poryko ojoia pori tef ojevy ju 'rd yapo
py onhemou'ii agud rive”, he'i va'e.”

3
Senhor ou jevy agud dra re ijayvua
1 Xerembiayvu kuery, kova'e kuaxia ma mokoiguea ma
pévy ambopara. Mokoive ma mba'emo re romoma'endu'a
agud rupi ambopara, pene'arandu ae tef.
2Ha'e rami ra penema'endu'a agud profeta iky'a e'y va'e
kuery yma ijayvuague re, ha'e Senhor Nhandereraa jepea

* Ve .
2:22 Provérbios 26.11

ojapo uka va'ekue re guive, peé kuerya rupi apdstolo
kuery penembo'eague rami ae.

3Jypy'i peikuaa pota pova'e nunga re: Opaa ara py ikuai
'rd porojojai rei va'e. Nhandejojai reia rupi 'ra ikuai, ha'e
kuery ae oipotaa rami rive.

4 Ha'e rami vy aipoe'i 'rd: “Mba'exa tu oiko Cristo ou
jevy agud re ijayvuague? Mba'eta nhaneramoi kuery
omano guive ha'ekue rami ae tema opa mba'e ikuai, ko
yvy onhonoa guive”, he'i 'ra.

5Ha'e rami tef ha'e kuery hexarai potae pova'e nunga gui,
mba'eta yma Nhanderuete oayvu gui rive omoingo raka'e
yva ha'e yvy. Yvy ma ojapo raka'e yy gui ojekuaa agua
rami, yy mbyte rupi gui ae.

6 Ha'e va'e rupi ae ju ha'e va'e javegua yvy omomba, yy
ombou vy.

7Ha'e gui ay yva ha'e yvy itui va'e ma Nhanderuete oayvu
rupi ae ju omombyta tata py okaipa agud. Joe oikuaa
pota ha'e heko vai va'e kuery ombopaga agua dra pyguara
omombyta.

8 Ha'e rami avi xerembiayvu kuery, petei mba'e of

penderexarai e'y agud: Senhor pe ra petei dra mil ma'etya
rami, ha'e ra mil ma'etja ma petei ara rami rive oaxa.
9 Ha'e nunga rupi Senhor ndarei ijayvuague ojapo agua,
amongue “Are ete ma” he'i tel. Ha'e rami 'rdgue py
nhanerard are oikovy. Ndoipotai peteive nhakanhy, ha'e
rd nhande ha'e javive jajeko rerova.*

10 Ha'e gui Senhor dra ma imonda va'e rami 'rd ou
xapy'a. Ha'e va'e jave py yapu ratd reve yva okanhymba
'rd, ha'e mba'emo jaexa va'e okai vy ivaipa 'rd. Koyvy ha'e
mba'emo ojapo pyre ha'e javi 'rd okaipa.

* *
3:9 Lucas 13.6-8 3:10 Mateus 24.29-31; Apocalipse 21.1-8

11 Ha'e nunga ha'e javi ha'e rami ete okanhymba agua
rami opyta ramo peé kuery pendeky'a e'ya rupi pota ke
pendekuai Nhanderuete pe ete.

12 Nhanderuete ara pearda rupi pejapo ovaé voive agua
rami. Ha'e va'e jave py yva voi hendy vy ivaipa 'r3, ha'e
mba'emo jaexa va'e okai vy hykupa 'ra.

13 Ha'e rd nhande kuery ma ijayvuague rami vy yva pyau
ha'e yvy pyau nharé jakuapy, teko pora rendara.

Senhor nharé vy ipara re nhanhembo'e agud re ijayvua

14 Ha'e nunga rupi xerembiayvu kuery, ha'e nunga
peard vy penhea'd tema pejexa uka agui petei rami ikuai
va'e, iky'a e'§ va'e ha'e ojou vai pyri e'y.”
15 Penema'endu'a nhande-Senhor jogueraa jepexe vy
nhoard area re. Ha'e nunga re nhanerembiayvu irmao
Paulo voi omo'aranduague rami vy ombopara pévy.
16 Ha'e va'e ijayvu ha'e kuaxia ombopara va'e ha'e javi re
ma ha'e ramigua oi. Ha'e rami avi amongue henda py oi
jaikuaa agud haxyve va'e. Ha'e ramo oikuaa e'y rei ha'e
ikangy va'e kuery ma ha'e nunga oexa vy ha'eve'ya rami
'rd oikuaa, ipara iky'a e'y va'e mboae re oi va'e voi ha'e
kuery ndoikuaai reia rami avi. Ha'e ramia py ha'e kuery
okanhy agua katy oo.

17Ha'e ra peé xerembiayvu kuery, ha'e nunga peikuaa
ma voi vy penheangu. Penhembotavy uka eme Senhor
nhe'é rendu e'ya kuery pe, penembaraetea rupi pen-
dekuaia gui pejeity uka e'y agua.
18 Ha'e rami 'rdgue py penembaraeteve tema peovy
nhande-Senhor Nhandereraa jepea Jesus Cristo pen-
emboaxya rupi, ha'e peikuaa poridvea py. Ha'e ae
toguerovy'aa aj ha'e araka'e ra peve.

* *
3:13 Isafas 65.17 3:14 1Jod03.2,3

